  Бо қарори Ҳукумати Ҷумҳурии Тоҷикистон

аз 3 декабри соли 2012, №695  тасдиқ шудааст

Низомномаи ташхиси тиббии ҳарбӣ.

Дастури пизишки чашм (окулист).

                         1. Муқаррароти умумӣ
     1. Ташхиси  тиббии  ҳарбӣ  дар  давраи осоишта ва замони ҷанг дар Қувваҳои Мусаллаҳи  Ҷумҳурии  Тоҷикистон,  қўшунҳои  Кумитаи  ҳолатҳои

фавқулодда  ва  мудофиаи граждании назди Ҳукумати Ҷумҳурии Тоҷикистон, Кумитаи давлатии амнияти миллии Ҷумҳурии Тоҷикистон,  Гвардияи  миллии Ҷумҳурии  Тоҷикистон,  Полки  посбоникунандаи  Раёсати  корҳои ислоҳии Вазорати адлияи Ҷумҳурии Тоҷикистон,  Агентии таъмини  амволи  махсуси назди Ҳукумати Ҷумҳурии Тоҷикистон,  Агентии назорати давлатии молиявӣ ва мубориза бо коррупсияи Ҷумҳурии Тоҷикистон, Агентии назорати маводи нашъаовари  назди  Президенти  Ҷумҳурии  Тоҷикистон,  Хадамоти гумруки назди Ҳукумати Ҷумҳурии  Тоҷикистон,  Кумитаи  андози  назди  Ҳукумати Ҷумҳурии  Тоҷикистон ва дигар қўшуну сохторҳои ҳарбӣ (минбаъд-мақомот) дар сохторҳои махсуси замони  ҷанг  ташкилшаванда  бо  мақсади  муайян намудани  гурўҳи  муносиб  будани  шаҳрвандони  Ҷумҳурии Тоҷикистон аз ҷиҳати вазъи саломатӣ барои хизмати  ҳарбӣ,  инчунин  муайян  намудани вобастагии  сабабии  ба  маъюбиҳо  (ҷароҳат,  осеб  ва  зарбхўриҳо)  ё бемориҳо (минбаъд  вобастагии  сабабии  маъюбиҳо  ва  бемориҳо  номида мешаванд)  гирифтор  шудани  шаҳрвандон  ҳангоми  адои  хизмати ҳарбӣ, ҷамъомадҳои (махсуси) ҳарбӣ гузаронида мешавад.

     5. Зери   мафҳуми   муоинаи  тиббӣ,  омўзиш  ва  баҳодиҳии  вазъи

саломатии руҳӣ,  ҷисмонӣ ва  инкишофи  шаҳрвандон  ҳангоми  муоина  бо

мақсади  муайян  намудани  гурўҳи муносиб будани онҳо ба хизмати ҳарбӣ
(хизмат дар мақомот),  омўзиш аз  рўи  ихтисосҳои  ҳарбии  бақайдгирии

алоҳида  ва  ҳалли  масоили  дигаре,  ки дар Низомномаи мазкур пешбинӣ
шудаанд, бо пешниҳоди хулосаи хаттӣ фаҳмида мешавад.

     Муоинаи тиббии   хизматчиёни  ҳарбӣ,  шахсони  ҳайати  қаторӣ  ва

роҳбарикунандаи мақомот,  шаҳрвандони ҷамъомадҳои ҳарбиро  адокунанда,

ки дар давраи хизмати ҳарбӣ (хизмат дар мақомот),  маъюбӣ гирифтаанд ё

бемор шудаанд,  барои муайян намудани муносиб будани онҳо  ба  хизмати

ҳарбӣ (хизмат дар мақомот), ҳангоми хулосаи муайяншудаи тиббию ташхисӣ
гузаронида мешавад.

     Зери мафҳуми  хулосаи  муайяншудаи  ташхиси  тиббии  ҳарбӣ  чунин

ҳолати саломатӣ фаҳмида мешавад,  ки натиҷаҳои таҳқиқ  ва  табобат  ба

комиссияҳои  тиббии  ҳарбӣ  ва  комиссияҳои  тиббии  ҳавонавардӣ  асос

медиҳанд,  хулосаи гурўҳи муносиб буданро ба хизмати ҳарбӣ (хизмат дар

мақомот)  барорад  ва  табобати минбаъда гурўҳи муносиб буданро тағйир

намедиҳад.

     Муоинаи тиббии  ғоибона (аз рўи ҳуҷҷатҳо) манъ аст,  агар тартиби

дигаре дар Низомномаи мазкур пешбинӣ нашуда бошад.

     10. Барои   гузаронидани  муоинаи  тиббии  шаҳрвандони  ба  қайди

ибтидоии ҳарбӣ гирифташаванда,  шаҳрвандони ба  хизмати  (ҷамъомадҳои)

ҳарбӣ  даъватшаванда,  шаҳрвандони  дар  хизмати  ҳарбӣ  набуда  ва бо

тартиби ихтиёрӣ ба хизмати ҳарбӣ (хизмат  дар  мақомот)  дохилшаванда,

шаҳрвандони   ба   муассисаҳои  таҳсилоти  ҳарбии  Қувваҳои  Мусаллаҳи

Ҷумҳурии Тоҷикистон,  (литсеи ҳарбӣ)  муассисаҳои  таҳсилотии  мақомот

дохилшаванда,  шаҳрвандони  дар  эҳтиёти  Қувваҳои  Мусаллаҳи Ҷумҳурии

Тоҷикистон  қарордошта  бо  қарори  раиси  Вилояти  Мухтори  Кўҳистони

Бадахшон,  вилоятҳо,  шаҳри  Душанбе  ва  шаҳру  ноҳияҳо  бо пешниҳоди

комиссари ҳарбии дахлдор,  табибони мутахассис,  ҳайати тиббии  миёнаи

муассисаҳои тандурустӣ ҷалб карда мешаванд.

     11. Вазорати мудофиаи Ҷумҳурии Тоҷикистон,  вазорату идораҳое, ки

дар  онҳо тибқи қонунгузории Ҷумҳурии Тоҷикистон хизмати ҳарбӣ пешбинӣ шудааст,  якҷоя  бо  Вазорати  тандурустии  Ҷумҳурии  Тоҷикистон   дар коркарди талабот ба вазъи саломатии шаҳрвандоне,  ки ба қайди ибтидоии ҳарбӣ гирифта мешаванд, шаҳрвандоне, ки ба хизмати (ҷамъомадҳои) ҳарбӣ даъват мешаванд,  шаҳрвандоне,  ки бо тартиби ихтиёрӣ ба хизмати ҳарбӣ дохил мешаванд,  шаҳрвандоне,  ки ба муассисаҳои  таҳсилоти  ҳарбӣ  ва муассисаҳои таҳсилотии мақомот дохил мешаванд, иштирок менамоянд.

     Зери мафҳуми   талабот    ба    вазъи    саломатии    шаҳрвандон,

нишондиҳандаҳои тиббие фаҳмида мешавад,  ки вазъи саломатӣ ва инкишофи ҷисмонии онҳоро инъикос намуда,  дар асоси он  гурўҳи  муносиб  будани онҳоро ба хизмати ҳарбӣ муайян менамояд.

     Муассисаҳои тиббӣ новобаста аз шакли ташкилию ҳуқуқӣ  ўҳдадоранд,

дар  мўҳлати  ду ҳафта оид ба дархости комиссариатҳои ҳарбӣ,  вазорату

идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст,

комиссияҳои  тиббии  ҳарбӣ  ва  комиссияҳои  тиббии ҳавонавардӣ воҳиди

корӣ,  нусхаи варақаи дармонгоҳӣ,  таърихи беморӣ ва  дигар  ҳуҷҷатҳои

тиббиеро,  ки вазъи воқеии саломатии шаҳрвандро ҳангоми қайди ибтидоии

ҳарбӣ,  даъват ба хизмати  ҳарбӣ,  бо  тартиби  ихтиёрӣ  дохилшавӣ  ба

хизмати ҳарбӣ, дохилшавӣ ба муассисаҳои таҳсилоти ҳарбӣ ва муассисаҳои

таҳсилотии мақомот инъикос менамоянд, пешниҳод мекунанд.

     Пас аз анҷом ёфтани муоинаи тиббӣ комиссариатҳои ҳарбӣ,  вазорату

идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст,

комиссияҳои  тиббии  ҳарбӣ  ва  комиссияҳои тиббии ҳавонавардии воҳидӣ
ҳуҷҷатҳои тиббиро дар мўҳлати ду ҳафта ба муассисаҳои  тиббии  дахлдор

бармегардонанд.

           2. Муоинаи тиббии шаҳрвандон ҳангоми бақайдгирии 

              ибтидоии ҳарбӣ ва даъват ба хизмати ҳарбӣ
     12. Ташкили  муоинаи  тиббии   шаҳрвандон   ҳангоми   бақайдгирии

ибтидоии  ҳарбӣ  ба зиммаи комиссияи шаҳру ноҳияҳои бақайдгирии ҳарбии

шаҳрвандон ва ҳангоми даъват ба хизмати  ҳарбӣ  ба  комиссияи  даъвати

шаҳру ноҳияҳо гузошта мешавад.

     Ташкили муоинаи тиббии шаҳрвандони  дорои  рутбаи  ҳарбии  афсари

эҳтиётӣ,  ҳангоми даъват ба хизмати ҳарбӣ ба зиммаи комиссарони ҳарбии

Вилояти Мухтори Кўҳистони Бадахшон,  вилоятҳо,  шаҳри  Душанбе,  шаҳру

ноҳияҳо  ва комиссияҳои тиббии ҳарбӣ ва комиссияҳои тиббии ҳавонавардӣ
гузошта мешавад.

     13. Пеш аз муоинаи тиббии шаҳрвандон ҳангоми бақайдгирии ибтидоии

ҳарбӣ нисбат ба онҳо ҳар сол азназаргузаронӣ, таҳқиқ, муоинаи тиббӣ ва

ҳамчунин  чорабиниҳои табобатию солимгардонӣ ва эмкуниҳои профилактикӣ гузаронида мешаванд.

     Ташкил ва  гузаронидани  чорабиниҳои  номбурда  аз  ҳисоби буҷети

мақомоти  маҳаллии  ҳокимияти  давлатии  Вилояти   Мухтори   Кўҳистони

Бадахшон,  вилоятҳо, шаҳри Душанбе ва шаҳру ноҳияҳо маблағгузори карда

мешавад.

     Тартиб ва  гузаронидани  муоина  ва таҳқиқоти тиббӣ,  чорабиниҳои

табобатию  солимгардонӣ  ва  эмкуниҳои  профилактикӣ,  бақайдгирӣ   ва

ҳисоботдиҳӣ,  назорати  иҷрои  ин  чорабиниҳоро  Вазорати  тандурустии

Ҷумҳурии  Тоҷикистон  дар  якҷоягӣ  бо  Вазорати   мудофиаи   Ҷумҳурии

Тоҷикистон муайян менамоянд.

     14. Бо роҳхати комиссариатҳои ҳарбӣ шаҳрвандон то муоинаи  тиббӣ,

таҳқиқоти  ташхисиро  бо  тартиб ва дар ҳаҷми муқаррарнамудаи Вазорати

тандурустӣ бо Вазорати мудофиа мегузаранд.

     15. Муоинаи  тиббии шаҳрвандон ҳангоми бақайдгирии ибтидоии ҳарбӣ
ва даъват ба хизмати ҳарбӣ  аз  тарафи  табибони  мутахассис:  ҷарроҳ,

табиби бемориҳои дарунӣ, табиби бемориҳои асаб, табиби бемориҳои руҳӣ,

табиби бемориҳои чашм,  табиби бемориҳои гўшу гулўю бинӣ,  стоматолог,

табиби  пўсту  зўҳравӣ  ва  дар  ҳолатҳои  зарурӣ  аз  тарафи табибони

ихтисосҳои дигар гузаронида мешавад.

     Ҳайати шахсии табибони мутахассис ва ҳайати миёнаи тиббӣ,  ҳатман

пас аз  мувофиқа  бо  роҳбарони  муассисаҳои  табобатию  профилактикии

Вазорати  тандурустии  Ҷумҳурии Тоҷикистон,  бо пешниҳоди комиссариати

ҳарбӣ аз ҷониби раисони Вилояти Мухтори Кўҳистони Бадахшон,  вилоятҳо,

шаҳри Душанбе ва шаҳру ноҳияҳо тасдиқ карда мешавад.

     16. Табибони  мутахассис  мувофиқи   натиҷаҳои   муоинаи   тиббии

шаҳрвандон  ҳангоми  қайди  ибтидоии  ҳарбӣ  ё даъват ба хизмати ҳарбӣ
хулосаи муносиб будани онҳоро ба хизмати ҳарбӣ бо гурўҳҳои зерин ифода

мекунанд:

     "М" - барои хизмати ҳарбӣ муносиб;

     "ММҶ" - барои хизмати ҳарбӣ муносиб бо маҳдудиятҳои ҷузъӣ;

     "ММ" - муносиби маҳдуд ба хизмати  ҳарбӣ  (номуносиб  ба  хизмати

ҳарбӣ дар давраи осоишта, муносиб ба хизмати ҳарбӣ дар замони ҷанг);

     "МНМ" - муваққатан номуносиб ба хизмати ҳарбӣ;

     "НМ" - номуносиб ба хизмати ҳарбӣ (бо баровардан аз қайди ҳарбӣ).

     Барои шаҳрвандоне,  ки ба хизмати  ҳарбӣ  муносиб  ё  муносиб  бо

маҳдудиятҳои   ҷузъӣ   дониста  шудаанд,  мутобиқи  Рўйхати  бемориҳо,

бемориҳои сироятӣ  ва  паразитӣ  оид  ба  вазъи  саломатии  шаҳрвандон

нишондиҳандаи таъинотӣ барои адои хизмати ҳарбӣ тибқи замимаи 1 муайян

карда мешавад.

     17. Шаҳрванд  дар  асоси қарори комиссияи қайди ҳарбӣ,  комиссияи

даъват  ё  комиссари  ҳарбӣ  ба  муассисаҳои  табобатию  профилактикии

Вазорати   тандурустии   Ҷумҳурии   Тоҷикистон  барои  таҳқиқи  тиббии

дармонгоҳӣ ё  статсионарӣ,  ҷиҳати  аниқ  намудани  ташхиси  беморӣ  ё

табобат фиристода мешавад. Пас аз анҷом ёфтани таҳқиқи тиббии шаҳрванд

санади муоинаи вазъи саломатӣ тартиб дода мешавад.

     Дар давраи    даъват    санади    муоинаи   вазъи   саломатӣ   ба

даъватшавандагон ҳамарўза пас  аз  анҷом  ёфтани  муоинаи  тиббӣ  дода

мешавад.  Тартиби  фиристодан  ба  таҳқиқ  (табобат)  ва шакли санадро

Вазорати  мудофиаи  дар  мувофиқа  бо  Вазорати  тандурустии  Ҷумҳурии

Тоҷикистон тасдиқ менамояд.

     18. Ҳангоми бақайдгирии ибтидоии  ҳарбии  шаҳрванд  ё  даъват  ба

хизмати ҳарбӣ,  хулоса оид ба муваққатан номуносиб будани ў ба хизмати

ҳарбӣ ба муҳлати то як сол бароварда мешавад.

     Дар сурати  имконияти хотима ёфтани таҳқиқоти (табобати) шаҳрванд

то анҷоми кори комиссияи қайди  ибтидоии  ҳарбӣ  ё  комиссияи  даъват,

хулоса  оид  ба  муваққатан номуносиб будан ба хизмати ҳарбӣ бароварда

намешавад.  Дар ин ҳолат табиб - мутахассис оид ба таҳқиқот  (табобат)

эҳтиёҷ  доштани  шаҳрванд хулоса бароварда,  муҳлати ҳозиршавиро барои

муоинаи тиббии такрорӣ нишон медиҳад.

     19. Роҳбарони  муассисаҳои  тандурустӣ  ва  комиссариатҳои  ҳарбӣ
таҳқиқоти  тиббӣ  ва  табобати  саривақтии  шаҳрвандонро   аз   ҳисоби

маблағҳои буҷетҳои мақомоти маҳаллии ҳокимияти давлатӣ Вилояти Мухтори Кўҳистони Бадахшон,  вилоятҳо,  шаҳри Душанбе ва шаҳру ноҳияҳо  таъмин менамоянд.

     20. Комиссияи  даъват  муоинаи  тиббии  шаҳрвандони  дар   эҳтиёт

набуда, вале ба хизмати ҳарбӣ даъватшударо пеш аз фиристодан ба мавқеи

гузаштани хизмати ҳарбӣ,  муоинаи тиббии cанҷишии шаҳрвандони  мўҳлати

даъваташон  ба хизмати ҳарбӣ бо вазъи саломатӣ ба таъхир андохташуда ё

аз даъват ба хизмати ҳарбӣ бо  вазъи  саломатӣ  озодшуда  ва  ҳамчунин

шаҳрвандони бо хулосаи муоинаи тиббӣ оид ба гурўҳи муносиб будани онҳо

ба хизмати ҳарбӣ норозиро ташкил менамояд.

     Бо қарори  комиссияи  даъват  муоинаи тиббии санҷишии шаҳрвандони

мўҳлати даъваташон барои хизмати ҳарбӣ бо  сабаби  вазъи  саломатӣ  ба

таъхир  андохташуда  ё  аз  даъват  ба  хизмати  ҳарбӣ бо сабаби вазъи

саломатӣ озодшударо ба таври ҳозир шудан тавассути омўзиши парвандаҳои

шахсӣ   ва   ҳуҷҷатҳои  тиббии  ба  комиссияи  даъват  пешниҳодшаванда

гузаронидан мумкин аст.  Дар мавриди  зарурӣ  муоинаи  тиббии  санҷиши

шаҳрвандони номбурда ғоибона гузаронида мешавад.

     Муоинаи тиббӣ  ва  муоинаи  тиббии  назоратиро  табибон  -  аъзои

комиссияи даъват:  ҷарроҳ,  табиби бемориҳои дарунӣ,  табиби бемориҳои

асаб,  табиби бемориҳои руҳӣ,  табиби бемориҳои чашм, табиби бемориҳои

гўшу  гулўю  бинӣ,  стоматолог,  табиби бемориҳои пўсту зуҳравӣ ва дар

ҳолатҳои зарурӣ, табибони ихтисосҳои дигар мегузаронанд.

     Агар дар  вазъи  саломатии  шаҳрванд,  ҳангоми  муоинаи  тиббӣ  ё

муоинаи тиббии назоратӣ пеш аз фиристодан ба мавқеи гузаштани  хизмати

ҳарбӣ иллате ошкор шавад,  ки категорияи муносиб будани ўро ба хизмати

ҳарбӣ тағйир диҳад,  комиссияи даъвати болоӣ қарори комиссияи  поёниро

тибқи  тартиби муқарраргардида бекор намуда,  дар ин хусус ба шаҳрванд

ва комиссияи даъвати дахлдор хабар медиҳад.

     Тартиби ташкил  ва гузаронидани муоинаи тиббии санҷиширо Вазорати

мудофиаи Ҷумҳурии Тоҷикистон  дар  мувофиқа  бо  Вазорати  тандурустии

Ҷумҳурии Тоҷикистон муайян менамояд.

     42. Талабот оид ба вазъи саломатии шаҳрвандон ҳангоми бақайдгирии

ибтидоии   ҳарбӣ,   шаҳрвандон   ҳангоми   даъват   ба  хизмати  ҳарбӣ
(ҷамъомадҳои   ҳарбӣ),   шаҳрвандони   ихтиёран   ба   хизмати   ҳарбӣ
дохилшаванда,  шаҳрвандони ба муассисаҳои таҳсилоти ҳарбӣ дохилшаванда

ва хизматчиёни ҳарбию шаҳрвандоне,  ки дар захираи  Қувваҳои  Мусаллаҳ
мебошанд, замима карда мешавад (Замимаи 2).

                 Бемориҳои чашм ва узвҳои иловагии он

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  29   | Бемориҳои пилк, роҳҳои ашк,     |        |        |        |

|       | косаи чашм, мултаҳима:          |        |        |        |

|       +---------------------------------+--------+--------+--------+

|       | а) тағйироти аёни анатомӣ ё     |   НМ   |   НМ   |   НМ   |

|       | камбудиҳои ҷойгирии пилкҳо,     |        |        |        |

|       | косаи чашм ё мултаҳима бо вай-  |        |        |        |

|       | ронии аёни функсияҳои биноӣ ё   |        |        |        |

|       | ҳаракатии ҳар ду чашм           |        |        |        |

|       +---------------------------------+--------+--------+--------+

|       | б) худи ҳамон дар як чашм ё дар |   НМ   |   НМ   |   ММ,  |

|       | ҳар ду чашм бемориҳои возеҳи    |        |        | ММҶ-инф|

|       | пилкҳо, роҳҳои ашк, косаи чашм, |        |        |        |

|       | мултаҳимаи як  ё ҳар ду чашм    |        |        |        |

|       +---------------------------------+--------+--------+--------+

|       | в) тағйироти ночизи анатомӣ ё   | ММҶ - 3|   ММҶ  |  М     |

|       | камбудиҳои ҷойгирии пилкҳо,     |        |        | ҚҲД-инф|

|       | косаи чашм ё мултаҳима; бемори- |        |        |        |

|       | ҳои камаёни пилкҳо, роҳҳои ашк, |        |        |        |

|       | косаи чашм, мултаҳимаи як ё ҳар |        |        |        |

|       | ду чашм                         |        |        |        |

+-------+---------------------------------+--------+--------+--------+

     Ин модда тағйироти анатомии модарзодӣ  ва  баъдан  пайдошударо  ё

камбудиҳои ҷойгиршавии пилкҳо,  роҳҳои ашк,  косаи чашм ва мултаҳимаро

пешбинӣ менамояд.  Хулоса оид ба муносибӣ ба хизмати ҳарбӣ, хизмат дар

навъҳои  Қувваҳои мусаллаҳ,  намудҳои қўшун,  хизмат аз рўи ихтисосҳои

бақайдгирию ҳарбӣ  вобаста  ба  дараҷаи  тағйироти  анатомӣ,  вазнинии

раванди   беморӣ,  натиҷаҳои  табобат  ва  функсияҳои  чашм  бароварда

мешавад.

     Ба банди "а" мансубанд:

     - часпиши пилкҳо ба ҳам ё бо  курраи  чашм,  агар  онҳо  ҳаракати

чашмро ниҳоят маҳдуд намоянд ё ба биноӣ монеа шаванд;

     - чаппагардии пилкҳо ё афзоиши мижгонҳо ба самти кураи  чашм,  ки

ба чашм таъсир мерасонанд;

     - чаппашавӣ, шаклдигаркунии хадшавӣ ё камбудии ҷойгиршавии пилкҳо

(ба  ғайр аз птоз),  ки ба пўшидани қарния монеъ мешаванд;  лагофталми

устувор.

     Ба банди "б" мансубанд:

     - блефаритҳои(газаки канори озоди пилкҳои) ниҳоят аёни  захмӣ  бо

гўшаҳои хадшаи аз нав пайдогардида ва рехтани канорҳои пилкҳо;

     - илтиҳоби мултаҳимаи  музмин  бо  гипертрофия  ва  инфилтратсияи

ниҳоят  аёни  бофтаҳои  зерлуобӣ  бо  авҷгириҳои муттасил (на кам аз 2

маротиба дар як сол) ҳангоми табобати бенатиҷаи статсионарӣ;

     - иллати музмини трихоматозии мултаҳима;

     - бемориҳои роҳҳои ашк  ва  пардаи  болмонанди  такроршаванда  бо

вайроншавии инкишофёбандаи функсияхои чашм, ки новобаста аз табобатҳои

чандинкаратаи ҷарроҳӣ дар статсионар табобатнашаванда мебошанд;

     - птози  модарзод  ё  баъдан  пайдошуда,  ки  пилки болоӣ ҳангоми

оромии мушаки пешонӣ аз нисф зиёди гавҳараки як чашм ё  зиёда  аз  1/3

қисми гавҳараки ҳар ду чашмро мепўшонад;

     - ҳолати баъди ҷарроҳиҳои таҷдидии роҳҳои ашк бо  дохил  намудани

лакопротез.

     Ҳангоми оқибатҳои  рамад  (трахома)   бо   вайроншавии   устувори

функсияҳои чашм хулоса мутобиқи моддаҳои дахлдори Рўйхати бемориҳо, ки

вайроншавиҳои мазкурро пешбинӣ менамоянд, бароварда мешавад.

     Блефарити оддӣ бо пулакчаҳои алоҳида ва серхунии(гиперемияи) ками

канори пилк,  илтиҳоби мултаҳимаи фолликулярӣ бо  фолликулаҳои  ягона,

сурхчагии мултаҳима дар гўшаҳои пилк ва гунбазҳои мултаҳима,  хадшаҳои

рўякии  алоҳидаи  хурди   мултаҳимаи   пайдоишашон   ғайритрахоматозӣ,

ҳадшаҳои  ҳамвори  мултаҳимаи  пайдоишашон  трахоматозӣ  бе  тағйироти

дигари мултаҳима,  қарния ва бе раванди  такрории  рамад(трахома)  дар

давоми сол, пардаи болмонанди ҳақиқӣ ва қалбакӣ бе зуҳуроти инкишофёбӣ
барои татбиқи ҳамин модда асос шуда наметавонанд ва барои адои хизмати

ҳарбию дохил шудан ба муассисаҳои таҳсилоти ҳарбӣ мамониат намекунанд.

     Ҳангоми назлаи  баҳорӣ  ва  иллатҳои  дигари  аллергии  мултаҳима

вобаста  ба  дараҷаи  ифодаёбӣ,  вазнинии  раванди беморӣ,  муттасилии

авҷгириҳо ва самаранокии табобат  муоина  мутобиқи  банди  "б"  ё  "в"

гузаронида мешавад.

     Нисбати хизматчиёни ҳарбӣ баъди табобати  трахомаи  шадид  хулоса

оид ба зарурати пешниҳоди рухсатии беморӣ бароварда намешавад. Ҳангоми

зарурат мутобиқи моддаи 36 Рўйхати бемориҳо  хулоса  оид  ба  зарурати

озодшавии ҳизматчиёни ҳарбии бемор бароварда мешавад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  30   | Бемориҳои сулбия, қарния, пардаи|        |        |        |

|       | инабия, ҷисми силиарӣ, булўрак, |        |        |        |

|       | рагпарда, шабакия, ҷисми шиша-  |        |        |        |

|       | монанд, кураи чашм, асаби       |        |        |        |

|       | босира:                         |        |        |        |

|       +---------------------------------+--------+--------+--------+

|       | а) сахт ифодаёфта бо пастшавии  |   НМ   |   НМ   |   НМ   |

|       | инкишофёбандаи функсияҳои биноӣ |        |        |        |

|       | ё авҷгириҳои муттасил дар ҳар ду|        |        |        |

|       | чашм                            |        |        |        |

|       +---------------------------------+--------+--------+--------+

|       | б) худи  ҳамин дар як чашм, ё   |   ММ   |   ММ   |   ММ,  |

|       | мўътадилифодаёфта дар ҳар ду    |        |        | ММҶ-инф|

|       | чашм                            |        |        |        |

|       +---------------------------------+--------+--------+--------+

|       | в) мўътадилифодаёфта, инкишоф-  | ММҶ - 3|   ММҶ  |   ММҶ  |

|       | наёбанда бо авҷгириҳои аҳён дар |        |        |        |

|       | як чашм                         |        |        |        |

+-------+---------------------------------+--------+--------+--------+

     Ин модда    бемориҳои    музмин    ва    душвортабобатшаванда   ё

табобатнашавандаро пешбинӣ менамояд.

     Дар ҳолатҳои  анҷомёбӣ  ё  ҷараёни  инкишофнаёбанда бо авҷгириҳои

аҳёни беморӣ (камтар аз 2 бор дар як сол)  ва  ҳамчунин  баъди  кўчати

бофтаҳо  дараҷаи муносибӣ ба хизмати ҳарбӣ нисбати муоинашавандагон аз

рўи сутунҳои 1,  2 ва 3 Рўйхати бемориҳо вобаста  ба  функсияҳои  чашм

мутобиқи моддаҳои дахлдори Рўйхати бемориҳо муайян карда мешавад.

     Ҳангоми мавҷудияти омосҳои чашм ва узвҳои иловагии он вобаста  ба

хислаташон муоина мутобиқи моддаҳои 8 ё 10 Рўйхати бемориҳо гузаронида

мешавад.  Омосҳои хушсифати функсияҳои чашмро вайроннакунанда ба  адои

хизмати ҳарбӣ,  дохилшавӣ ба муассисаҳои таълимии ҳарбӣ,  дохилшавӣ ба

кор  бо  моддаҳои  радиоактивӣ,  манбаъҳои  нурафшони  ионӣ,  ҷузъиёти

сўзишвории  мушакӣ,  манбаъҳои  майдони  электромагнитӣ  ва нурафшонии

лазерӣ мамониат намекунанд.

     Ба банди "а" мансубанд:

     - бемориҳои   бошиддат   функсияҳои   биноиро   пасткунанда    ва

табобатнашаванда;

     - ҳолатҳои пас аз қарнияи сунъимонӣ(кератопротезирование) дар  як

ё ҳар ду чашм;

     - абиотрофияи тапеторетиналӣ, новобаста ба функсияҳои чашм.

     Бадаслии (дегенератсияи)  пигментии шабакия (тўрпарда) бо пигмент

ё ин ки бе он, ҳамроҳи ихтилоли мутобиқат ба торикӣ (гемералопия) бояд

дар   асоси  адаптометрияи  дукаратаи  яксоата  бо  истифодаи  усулҳои

санҷишии тадқиқи биниши нимторикӣ тасдиқ шавад.

     Ҳангоми тангшавии  устувори  майдони  биноӣ  аз  поёну  берун (ба

меридианҳои амудӣ ва уфуқӣ) аз нуқтаи қайд то ба сатҳи  аз  30  дараҷа

кам  дар ҳар ду чашм хулоса мутобиқи ҳама сутунҳои Рўйхати бемориҳо бо

банди "а",  дар як чашм -бо банди "б";  аз 30 то 45 дараҷа дар ҳар  ду

чашм - бо банди "б"; дар як чашм - бо банди "в" бароварда мешавад.

     Ба банди "б" мансубанд:

     - увеиту  увеопатияҳои  музмини дар шароити статсионар ташхисшуда

бо баландии фишори дохили чашм, кератоглобус ва кератоконус;

     - афакия   (набудани  булураки  чашм)  ва  артифакияи  (таркиботи

сунъии) як ё ҳар ду чашм;

     - мавҷудияти  тағйироти  бадаслию  дистрофии қаъри чашм (бадаслии

канории  шабакия  (тўрпарда),   манбаъҳои   сершумори   хориоретиналӣ,

стафиломаи  пушт  ва  диг.)  ҳангоми  пастшавии  шиддатноки функсияҳои

биноии чашм;

     - мавҷудияти  ҷисми  бегонаи  дохили чашм бе тағйироти илтиҳобӣ ё

дистрофӣ.

     Дар ҳама  ҳолат  зимни  мавҷудияти  ҷисмҳои  бегонаи  дохили чашм

масъалаи муносиб будан ба хизмати ҳарбӣ,  муносиб будан ба  хизмат  аз

рўи   ихтисоси  ҳарбию  бақайдгирӣ  нисбати  афсарону  прапоршикон  ва

мичманҳо на пештар аз 3 моҳ пас аз ҷароҳат муайян карда  мешавад.  Дар

сурати хубии функсияҳои чашм,  набудани зуҳуроти илтиҳобӣ ва аломатҳои

металлоз хизматчиёни ҳарбии нобаршуда  ба  хизмати  ҳарбӣ  муносиб  бо

маҳдудиятҳои  ҷузъӣ  эътироф  гардида,  вале  барои  хизмат дар ҳайати

экипажи танкҳо, мошинҳои ҷангии пиёдааскарон, транспортёрҳои зиреҳпўш,

дастгоҳҳои мушаксардиҳанда,  ба сифати ронандаҳои воситаҳои нақлиёт ва

ҳамчунин ба  корҳое,  ки  бо  ларзиши  бадан  алоқаманданд,  номуносиб

дониста мешаванд.

     Ҳангоми бо атрофияи асаби биноӣ гирифтор  будан  дараҷаи  муносиб

будан  ба хизмати ҳарбӣ ва хизмат кардан аз рўи ихтисосҳои бақайдгирию

ҳарбӣ вобаста ба функсияхои чашм муайян карда мешавад.

     Ҳангоми даъват  ба  хизмати ҳарбӣ ё ихтиёран дохилшавӣ ба хизмати

ҳарбӣ,  шаҳрвандони  дар  қарния  ё   пардаи   чашмашон   (склераашон)

ҷарроҳиҳои  таҷдидию  оптикӣ  гузаронида,  мутобиқи  моддаи 36 Рўйхати

бемориҳо,  агар  пас  аз  ҷарроҳӣ  камтар  аз  6  моҳ  гузашта  бошад,

муваққатан   номуносиб  ба  хизмати  ҳарбӣ  эътироф  мегарданд.  Баъди

гузаронидани ҷарроҳӣ дараҷаи муносиб  будани  онҳо  ба  хизмати  ҳарбӣ
мутобиқи моддаҳои дахлдори Рўйхати беморихо вобаста ба ҳолати функсияи

чашмҳо ва дараҷаи  аметропияи  то  ҷарроҳӣ  бо  ҳуҷҷат  тасдиқшуда  ва

натиҷаҳои биометрияи ултарасадоии кураи чашм муаяйн карда мешавад.

     Шахсони дар қарнияи чашмашон ҷарроҳии таҷдидию оптикигузаронда на

пештар   аз  1  сол  пас  аз  ҷарроҳӣ  дар  сурати  набудани  оризаҳои

баъдиҷарроҳӣ ва тағйироти бадаслию дистрофӣ дар қарнияю қаъри чашм  ва

ба  шарте  ки  то ҷарроҳӣ баланд набудани дараҷаи аметропия аз дараҷаи

дар фасли "г" Ҷадвали талаботи иловагии пешбинишуда бо  ҳуҷҷат  тасдиқ
шудааст, барои дохилшавӣ ба муассисаҳои таълимии ҳарбӣ муносиб дониста

мешаванд.

     Ҳангоми афакия,  артифакия  дар  як  ё  ҳар ду чашм хулоса оид ба

дараҷаи ба хизмати ҳарбӣ муносиб  будани  афсарону  прапоршикон  тибқи

моддаи 35 Рўйхати бемориҳо вобаста аз тезбиноӣ бо гузарондани ислоҳоти

амалии чашм бароварда мешавад.  Хизматчиёни  ҳарбии  номбаршуда  барои

дохилшавӣ  ба  муассисаҳои таълимии ҳарбӣ,  хизмати ҳарбӣ дар Қўшунҳои

ҳавоию десантӣ,  иншооти махсус,  дар ҳайати экипажи танкҳо,  мошинҳои

ҷангии   пиёдааскарон,  ба  сифати  ронандаҳои  воситаҳои  нақлиёт  ва

ҳамчунин ба  корҳое,  ки  бо  ларзиши  бадан  алоқаманданд,  номуносиб

дониста мешаванд.

     Баромадагӣ ва зербаромадагии  булўрак  низ  ҳамчун  афакия  ҳисоб

мешавад.  Агар  дар  чашми дуюм бинобар хирашавии булўрак тезбиноии ин

чашм то 0,04 ва аз он пасттар фарояд,  афакияи як чашм ҳамчун дутарафа

ҳисобида мешавад.

     Тобишҳои мавҷзананда,  рангорангӣ,  сангча,  донача ва вакуолаҳои

булўрак,  ки  танҳо  ҳангоми таҳқиқот аз роғи чароғ ошкор мегарданд ва

ҳамчунин пигментгузории модарзодӣ дар капсулаи  ибтидоии  булўрак,  ки

тезбиноиро   паст   намекунанд,  барои  татбиқи  ин  модда  асос  шуда

наметавонанд ва барои адои хизмати  ҳарбӣ,  дохилшавӣ  ба  муассисаҳои

таҳсилоти  ҳарбӣ,  дохилшавӣ ба кор бо моддаҳои радиоактивӣ,  манбаҳои

нурафшони  ионӣ,  ҷузъиёти  сўзишвории   мушакӣ,   манбаъҳои   майдони

электромагнитӣ ва нурафшонии лазерӣ монеагӣ пеш намеоранд.

     Ҳангоми дарёфти хирагӣ дар зери капсулаи ақибии булўраки  шахсони

бо моддаҳои радиоактивӣ, манбаъҳои нурафшони ионӣ, ҷузъиёти сўзишвории

мушакӣ,  манбаъҳои  майдони  электромагнитӣ   ва   нурафшонии   лазерӣ
коркунанда  тавассути  ташхиси  биомикроскопӣ  ва мавҷудияти аломатҳои

эътимодноки афзоиши  хирагии  булўрак  (афзоиши  назарраси  миқдор  ва

андозаи  онҳо  ҳангоми мушоҳидаи дарозмуддат) онҳо барои хизмат аз рўи

ихтисосҳои бақайдгирию ҳарбӣ номуносиб эътироф мегарданд.

     Ҳангоми мавҷудияти   скотомаҳои   устувори   мутлақи  марказӣ  ва

наздимарказӣ дар як ё ҳар ду чашми муоинашавандагон бо сутунҳои  1,  2

ва 3 Рўйхати бемориҳо дараҷаи муносиб будан ба хизмати ҳарбӣ ва хизмат

аз рўи ихтисоси ҳарбию бақайдгирии онҳо вобаста ба  ҳолати  функсияҳои

чашм  мутобиқи Рўйхати бемориҳо ва Ҷадвали 1 талаботи иловагӣ ба вазъи

саломатии шаҳрвандон (минбаъд Ҷадвали 1 талаботи иловагӣ) муайян карда

мешавад.

     Шахсони гирифтори  кератити  паренхиматозии пайдоишаш сифилисӣ бо

банди "б" моддаи 6 Рўйхати бемориҳо муоина мешаванд.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  31   | Кўчиш ва кафиданҳои шабакия:    |        |        |        |

|       +---------------------------------+--------+--------+--------+

|       | а) этиологияашон ғайриосебӣ дар |   НМ   |   НМ   |   НМ   |

|       | ҳар ду чашм                     |        |        |        |

|       +---------------------------------+--------+--------+--------+

|       | б) этиологияашон баъдиосебӣ дар |   ММ   |   ММ   |   ММ,  |

|       | ҳар ду чашм                     |        |        | ММҶ-инф|

|       +---------------------------------+--------+--------+--------+

|       | в) этиологияашон гуногун дар як |   ММ   |   ММ   |   ММҶ  |

|       | чашм                            |        |        |        |

+-------+---------------------------------+--------+--------+--------+

     Ба банди  "а"  ҳамчунин  ҳолатҳои  табобати  ҷарроҳии   бенатиҷаи

такрории  кўчиши баъдиосебии шабакия дар ҳар ду чашм ҳангоми пастшавии

афзояндаи функсияҳои чашм мансуб дониста мешаванд.

     Пас аз  гузаронидани кўчиши этиологияаш осебии шабакия дар ҳар ду

чашм афсарону прапоршикон,  ҳангоми хубии функсияҳои чашмон метавонанд

ба  тартиби  инфиродӣ  ба  хизмати ҳарбӣ муносиб бо маҳдудиятҳои ҷузъӣ
эътироф гарданд. Онҳо барои хизмат дар Қувваҳои ҳавоию десантӣ, ҳайати

экипажи танкҳо, мошинҳои ҷангии пиёдааскарон, транспортёрҳои зиреҳпўш,

дастгоҳҳои мушаксардиҳанда ба сифати ронандаҳои воситаҳои  нақлиёт  ва

ҳамчунин  ба  корҳое,  ки  бо  ларзиши  бадан алоқаманданд,  номуносиб

эътироф мегарданд.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  32   | Глаукома(тира шудани булураки   |        |        |        |

|       | чашм, ки аз баландии фишори чашм|        |        |        |

|       | пайдо мешавад):                 |        |        |        |

|       +---------------------------------+--------+--------+--------+

|       | а) дар  давраҳои инкишофёфта ва |   НМ   |   НМ   |   НМ   |

|       | минбаъда дар ҳар ду чашм        |        |        |        |

|       +---------------------------------+--------+--------+--------+

|       | б) худи ҳамон дар як чашм       |  ММ    |   ММ   |   ММ,  |

|       |                                 |        |        |ММҶ-инф |

|       +---------------------------------+--------+--------+--------+

|       | в) дар давраи аввала, давраи пеш|  ММ    |   ММ   |  ММҶ   |

|       | аз глаукомаи як ё ҳар ду чашм   |        |        |        |

+-------+---------------------------------+--------+--------+--------+

     Мавҷудияти глаукома бояд дар  шароити  статсионарӣ  бо  истифодаи

санҷишҳои  сарборӣ  тасдиқ  гардад.  Дараҷаи  муносиб будан ба хизмати

ҳарбӣ пас аз табобат (доругӣ  ё  ҷарроҳӣ),  бо  дарназардошти  дараҷаи

мўътадилшавии  ҷараёни  беморӣ  ва функсияҳои чашм (тезбиноӣ,  майдони

биноӣ,  мавҷудияти скотомаҳои (маҳудии  биноии)  наздимарказӣ,  аз  он

ҷумла  ҳангоми  санҷишҳои сарборӣ ва ҳамчунин экскаватсияи диски асаби

биноӣ ва диг.) муайян мегардад.  Тибқи ин модда ҳамчунин шахсони дорои

глаукомаи такрорӣ муоина мешаванд.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  33   | Бемориҳои мушакҳои чашм, вайрон-|        |        |        |

|       | шавии ҳаракатҳои якҷояи чашмҳо: |        |        |        |

|       +---------------------------------+--------+--------+--------+

|       | а) фалаҷи устувори мушакҳои     |  ММ    |   ММ   |  ММ,   |

|       | ҳаракатдиҳандаи курраи чашм бо  |        |        | ММҶ-инф|

|       | мавҷудияти дубинӣ;              |        |        |        |

|       +---------------------------------+--------+--------+--------+

|       | б) худи ҳамон бе дубинӣ;        | ММҶ - 3|   ММҶ  |  М     |

|       | олусии дучашма бе биноии дучашма|        |        | ҚҲД-инф|

+-------+---------------------------------+--------+--------+--------+

     Ба банди "а" ҳамчунин дубинии (диплопияи)  устувори  баъди  осеби

косаи  чашм  бо  иллати  мушакҳои чашмҳо мансуб дониста мешавад.  Агар

диплопия оқибати ягон беморӣ бошад,  пас хулоса аз рўи  бемории  асосӣ
бароварда мешавад.

     Мавҷудияти дубинӣ дар шаҳрвандон танҳо ҳангоми то канори  тарафҳо

ва  боло  бурдани  курраи  чашм  мутобиқи банди "б" ва ҳангоми ба поён

нигоҳ намудан бо банди "а" муоина мешавад.

     Ба банди "б" ҳамчунин ихтилоҷи аёни ҷунбишии мушакҳои курраи чашм

мансуб аст.

     Агар нистагм  яке  аз  аломатҳои  иллати  системаи  асаб ё органи

мувозанат бошад,  пас муоина аз рўи бемории асосӣ гузаронида  мешавад.

Ҷунбишҳои нистагммонанди чашм ҳангоми канорравии курраҳои чашмон барои

адои хизмати ҳарбӣ ва дохилшавӣ ба муассисаҳои таҳсилоти  ҳарбӣ  монеа

намебошанд.

     Ташхиси олусии ҳарду чашм камтар  аз  15  дараҷа  бояд  тавассути

санҷиши  биноии дучашма тасдиқ шавад.  Мавҷудияти биноии дучашма барои

истисно намудани олусии дучашма асос мебошад.

     Ҳангоми олусии  ивазшаванда  бо  биниши  хуби ҳар ду чашм бинобар

хавфи пайдоиши дубинӣ аз табобати ҷарроҳӣ таваққуф кардан лозим аст.

     Ҳангоми олусии  дучашма,  олусии  фалаҷӣ  бе дубинӣ ва вайрониҳои

биноии дучашма дараҷаи муносиб будан ба хизмати ҳарбӣ ва хизмат аз рўи

ихтисосҳои  бақайдгирию  ҳарбӣ  вобаста  ба  функсияҳои  чашм мутобиқи

Рўйхати бемориҳо ва Ҷадвали талаботи иловагӣ муайян карда мешавад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  34   | Вайроншавиҳои рефраксия (қоби-  |        |        |        |

|       | лияти шуоъшикании нур) ва акко- |        |        |        |

|       | модатсия (татобиқ):             |        |        |        |

|       +---------------------------------+--------+--------+--------+

|       | а) наздикбинӣ ё дурбинии яке аз |   НМ   |   НМ   |   НМ   |

|       | чашмҳо дар яке аз меридианҳо    |        |        |        |

|       | бештар аз 12.0 дптр  ё астигма- |        |        |        |

|       | тизми яке аз намудҳо дар яке аз |        |        |        |

|       | чашмҳо бо  фарқияти рефраксия   |        |        |        |

|       | дар ду меридиани асосӣ зиёда аз |        |        |        |

|       | 6.0 дптр                        |        |        |        |

|       +---------------------------------+--------+--------+--------+

|       | б) наздикбинӣ ё дурбинии яке аз |   ММ   |   ММ   |   ММ,  |

|       | чашмҳо дар яке аз меридианҳо    |        |        | ММҶ-инф|

|       | бештар аз 8,0дптр ва то 12.0    |        |        |        |

|       | дптр  ё астигматизми гуногун-   |        |        |        |

|       | намуд дар яке аз чашмҳо бо      |        |        |        |

|       | фарқияти рефраксия дар ду мери- |        |        |        |

|       | диани асосӣ зиёда аз 4,0 дптр   |        |        |        |

|       | ва то  6.0 дптр                 |        |        |        |

|       +---------------------------------+--------+--------+--------+

|       | в) наздикбинии яке аз чашмҳо дар|   ММ   |   ММ   |  ММҶ   |

|       | яке аз меридианҳо зиёда аз 6,0  |        |        |        |

|       | дптр ва то  8,0 дптр            |        |        |        |

|       +---------------------------------+--------+--------+--------+

|       | г) наздикбинии яке аз чашмҳо дар|  ММҶ-3 |   ММҶ  |   М    |

|       | яке аз меридианҳо зиёда аз 3,0  |        |        | МҲД-инф|

|       | дптр ва то 6,0 дптр; дурбинии   |        |        |        |

|       | яке аз чашмҳо дар яке аз мери-  |        |        |        |

|       | дианҳо зиёда аз 6,0 дптр ва то  |        |        |        |

|       | 8,0 дптр ё астигматизми гуногун-|        |        |        |

|       | намуд дар яке аз чашмҳо  бо     |        |        |        |

|       | фарқияти рефраксия дар ду мери- |        |        |        |

|       | диани асосӣ зиёда аз 2,0 дптр ва|        |        |        |

|       | то  4.0 дптр                    |        |        |        |

+-------+---------------------------------+--------+--------+--------+

     Намуд ва  дараҷаи  инҳирофоти  рефраксия  бо  кўмаки скиоскопия ё

рефрактометрия муайян карда мешавад.

     Дар сурати  пешбинии  муайянсозии  инфиродии  муносибӣ ба хизмати

ҳарбӣ дар Қўшунҳои ҳавоию десантӣ аз рўи сутуни 3 Рўйхати бемориҳо  бо

инҳирофоти   рефраксияи   дар   ҳамин  модда  нишондодашуда,  аҳамияти

ҳалкунанда ба тезбиноӣ дода мешавад.

     Ҳангоми ихтилоҷи  устувор,  фалаҷи  амиқ  ё  ҷузъии  аккомодатсия

таҳқиқот бо иштироки табибони  бемориҳои  асаб,  бемориҳои  дарунӣ  ва

дигар ихтисос зарур аст.  Агар сабаби ихтилоҷи устувор,  фалаҷи амиқ ё

ҷузъии аккомодатсияи бемориҳои системаи асаб,  узвҳои  дохилӣ  бошанд,

муоина аз рўи бемории асосӣ гузаронида мешавад.

     Фалаҷи аккомодатсия бемории функсионалӣ буда,  рефраксияи ҳангоми

сиклоплегия   ошкоршудаи   он   аз   қувваи  линзаи  мўътадили  манфии

ислоҳкунанда то сиклоплегия заифтар аст.

     Ҳангоми ихтилоҷ,  фалаҷи ҷузъии аккомодатсия дар як ё ҳар ду чашм

баъди табобати бесамараи статсионарӣ дараҷаи муносиб будан ба  хизмати

ҳарбӣ  бо  моддаҳои 34 ё 35 Рўйхати бемориҳо вобаста ба тезии биноӣ бо

ислоҳот ва  дараҷаи  аметропияи  ба  сатҳи  пештара  баргашта  пас  аз

сиклоплегияи чандинкарата муйян карда мешавад.

     Ҳангоми фалаҷи амиқи устувори аккомодатсия дар  як  чашм  дараҷаи

муносиб будан ба хизмати ҳарбӣ ва хизмат аз рўи ихтисосҳои бақайдгирию

ҳарбӣ вобаста ба функсияи чашмҳо муайян карда мешавад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  35   | Кўрӣ, биноии суст, ноқисии      |        |        |        |

|       | биноии ранга:                   |        |        |        |

|       +---------------------------------+--------+--------+--------+

|       | а) тезбинии як чашм 0,09 ва паст|   НМ   |   НМ   |   НМ   |

|       | ё нобиноии он ҳангоми тезбинии  |        |        |        |

|       | чашми дигар 0,3 ва паст ва ҳам- |        |        |        |

|       | чунин набудани курраи чашм ҳан- |        |        |        |

|       | гоми тезбинии чашми дигар 0,3 ва|        |        |        |

|       | паст ё қувваи босираи ҳар ду    |        |        |        |

|       | чашм  0,2 ва паст               |        |        |        |

|       +---------------------------------+--------+--------+--------+

|       | б) тезбинии як чашм 0,09 ва паст|   ММ   |   ММ   |  ММ,   |

|       | ё нобиноии он ҳангоми тезбинии  |        |        | ММҶ-инф|

|       | чашми дигар 0,4 ва боло ва ҳам- |        |        |        |

|       | чунин набудани курраи чашм      |        |        |        |

|       | ҳангоми тезбинии чашми дигар 0,4|        |        |        |

|       | ва боло ё тезбинии як чашм 0,3  |        |        |        |

|       | ҳангоми  тезбинии чашми дигар аз|        |        |        |

|       | 0,3 то 0,1                      |        |        |        |

|       +---------------------------------+--------+--------+--------+

|       | в) тезбинии як чашм 0,4 ҳангоми |   ММ   |   ММ   |   ММҶ  |

|       | тезбинии чашми дигар аз  0,3 то |        |        |        |

|       | 0,1                             |        |        |        |

|       +---------------------------------+--------+--------+--------+

|       | г) дихромазия, рангсустии  3 ва | ММҶ - 2|   ММҶ  |   М    |

|       | 2 дараҷа                        |        |        |        |

+-------+---------------------------------+--------+--------+--------+

     Тезбиноии ҳар як чашм тавассути шишаҳои гуногун бо ислоҳот, аз он

ҷумла  бо  линзаҳои  муштарак  ва васлӣ (дар ҳолати мутобиқати хуб (на

камтар аз  20  соат),  набудани  диплопия  ва  ангезиши  чашм),  барои

афсарону  прапоршикон  бо линзаҳои дохиличашмӣ (интраокулярӣ) ба ҳисоб

гирифта мешавад.  Шахсони  аз  линзаҳои  васлӣ  истифодабаранда,  бояд

айнаки оддие дошта бошанд, ки тезбиноӣ дар он барои адои хизмати ҳарбӣ
монеагӣ пеш намеорад.

     Тезбиноие, ки  барои адои хизмати ҳарбӣ маониат намекунад,  барои

шахсони тибқи сутунҳои 1 ва  2  Рўйхати  бемориҳо  муоинашаванда  бояд

барои  дурӣ бо ислоҳи чашм дар як чашм набояд аз 0,5 ва дар дигар чашм

аз 0,1 паст ё дар ҳар як чашм набояд аз 0,4 паст бошад.

     Дар ҳолатҳои  шубҳанок  тезбиноӣ  бо  кўмаки  усулҳои  тадқиқотии

санҷишӣ муайян карда мешавад.

     Ҳангоми ислоҳи  чашм  бо  шишаҳои  оддии  куррашакл  ва  ҳамчунин

ҳангоми  анизометропияи  ислоҳнашудаи  муоинашавандагон  аз  рўи  ҳама

сутунҳои  Рўйхати бемориҳо,  тезбиноӣ бо ислоҳи амалан мутобиқшавандаи

дучашма,  яъне бо фарқият дар қувваи  шишаҳо  барои  ҳар  ду  чашм  на

зиёдтар аз 2,0 дптр ҳисобидаа мешавад.

     Астигматизмҳои (нодурустии  инҳинои  қарния  ва  гоҳо   булураки)

гуногуннамуд  бояд  тавассути  шишаҳои  силиндрӣ  ё муштарак пурра дар

тамоми меридианҳо ислоҳ шаванд.

     Тезбиноӣ бо  ислоҳи  чашми дохилшавандагони муассисаҳои таҳсилоти

ҳарбӣ,  ки аз ҳадди рефраксияи дар фасли "г" Ҷадвали талаботи  иловагӣ
омада  боло  нест,  танҳо ҳангоми мавҷудияти наздикбинӣ,  астигматизми

оддӣ ё мураккаби наздикбин ва дигар  сабабҳои  пастшавии  тезбинӣ  (аз

ҷумла  ҳангоми дурбинӣ,  астигматизми дурбинӣ ё омехта) бе ислоҳи чашм

муайян карда мешавад.

     Ҳангоми тезбиноӣ  ба  ҳар як чашм барои дур бе ислоҳи аз 0,3 паст

будан ба хизмати  ҳарбӣ  муносиб  будани  хизматчиёни  ҳарбии  хизмати

ҳарбиро   тибқи   даъват  адокунанда,  тариқи  инфиродӣ  бо  салоҳдиди

фармондеҳӣ ва табиби қисми ҳарбӣ муайян карда мешавад.  Бо ҳамин  гуна

тезбиноӣ  хизматчиёни ҳарбии хизмати ҳарбиро тибқи даъват дар Қувваҳои

ҳавоию десантӣ адокунанда барои хизмат  дар  Қувваҳои  ҳавоию  десантӣ
номуносиб  эътироф мегарданд.  Дараҷаи муносиб будан ба хизмати ҳарбии

муоинашавандагон аз рўи сутуни  3  Рўйхати  бемориҳо  тариқи  инфиродӣ
муайян карда мешавад.

     Барои ташхиси намуду дараҷаҳои  пастшавии  рангҳискунӣ  ҷадвалҳои

остонагӣ барои таҳқиқи босираи рангӣ истифода мешаванд.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  36   | Ихтилолҳои муваққатии функсиона-|   МНМ  |  МНМ   |  МНМ   |

|       | лии узви босира пас аз бемории  |        |        |        |

|       | шадид, авҷгирии бемории музмин, |        |        |        |

|       | осеб ё табобати ҷарроҳӣ         |        |        |        |

+-------+---------------------------------+--------+--------+--------+

1. Дар Ҷадвали бемориҳо ба вазъи саломатии гурўҳҳои зерини шаҳрвандон талабот пешбинӣ гардидааст:

сутуни 1 - шаҳрвандон ҳангоми бақайдгирии ибтидоии ҳарбӣ ва даъват ба хизмати ҳарбӣ;

сутуни 2 - хизматчиёни ҳарбие, ки тибқи даъват хизмати ҳарбиро адо мекунанд;

сутуни 3 - хизматчиёни ҳарбие, ки ихтиёран хизмати ҳарбиро адо мекунанд, афсарони захиравии хизмати ҳарбиро адо накарда ҳангоми даъват ба хизмати ҳарбӣ ва ҷамъомадҳои ҳарбӣ.

2. Тартиби истифодаи сутунҳои Рўйхати бемориҳоро, ки аз рўи он муоинаи шаҳрвандон ҳангоми бақайдгирии ибтидоии ҳарбӣ, даъват ба хизмати ҳарбӣ ва ҷамъомадҳои ҳарбӣ, хизматчиёни ҳарбие, ки тибқи даъват хизмати ҳарбиро адо менамоянд, шаҳрвандоне, ки ихтиёран дар Қувваҳои Мусаллаҳи Ҷумҳурии Тоҷикистон ба хизмати ҳарбӣ дохил мешаванд ва адо менамоянд, шаҳрвандони ба муассисаҳои таҳсилоти ҳарбӣ дохилшаванда ва шаҳрвандони дар захираи Қувваҳои Мусаллаҳ қарордошта гузаронида мешавад, Вазорати мудофиаи Ҷумҳурии Тоҷикистон муқаррар менамояд.

3. Дар Рўйхати бемориҳо дараҷаҳои зерини муносибии хизмати ҳарбӣ пешбинӣ шудаанд:

"М" - муносиб ба хизмати ҳарбӣ;

"ММҶ" - муносиб ба хизмати ҳарбӣ бо маҳдудиятҳои ҷузъӣ;

"ММ" - муносиби маҳдуд ба хизмати ҳарбӣ (номуносиб ба хизмати ҳарбӣ дар давраи осоишта, муносиби хизмати ғайриқатории ҳарбӣ дар замони ҷанг);

"МНМ" - муваққатан номуносиб ба хизмати ҳарбӣ;

"НМ" - номуносиб ба хизмати ҳарбӣ.

